
Á Á śrī garuḍāṣṭōttaraśatanāmastōtram Á Á
śrī dēvyuvāca -
dēvadēva mahādēva sarvajña karuṇānidhē Á
śrōtumicchāmi tārkṣyasya nāmnāmaṣṭōttaraṃ śatam Á Á
īśvara uvāca -
śṛṇu dēvi pravakṣyāmi garuḍasya mahātmanaḥ Á
nāmnāmaṣṭōttaraśataṃ pavitraṃ pāpanāśanam Á Á
asya śrī garuḍanāmāṣṭōttaraśatamahāmantrasya,
brahmā ṛṣiḥ,
anuṣṭup chandaḥ,
garuḍō dēvatā,
praṇavō bījaṃ,
vidyā śaktiḥ,
vēdādiḥ kīlakam,
pakṣirājaprītyarthē japē viniyōgaḥ Á Á

dhyānam

amṛtakalaśahastaṃ kāntisampūrṇadēhaṃ
sakalavibudhavandyaṃ vēdaśāstrairacintyam Á

kanakarucirapakṣōddhūyamānāṇḍagōlaṃ
sakalaviṣavināśaṃ cintayēt pakṣirājam Á Á

ōṃ vainatēyaḥ khagapatiḥ kāśyapō’gnirmahābalaḥ Á
taptakāñcanavarṇābhaḥ suparṇō harivāhanaḥ Á Á 1 Á Á
chandōmayō mahātējā mahōtsāhō mahābalaḥ Á
brahmaṇyō viṣṇubhaktaśca kundēndudhavalānanaḥ Á Á 2 Á Á
cakrapāṇidharaḥ śrīmānnāgārirnāgabhūṣaṇaḥ Á
vijñānadō viśēṣajñō vidyānidhiranāmayaḥ Á Á 3 Á Á
bhūtidō bhuvanatrātā bhūśayō bhaktavatsalaḥ Á
saptacchandōmayaḥ pakṣī surāsurasupūjitaḥ Á Á 4 Á Á
gajabhuk kacchapāśī ca daityahantāruṇānujaḥ Á
amṛtāṃśō’mṛtavapurānandanidhiravyayaḥ Á Á 5 Á Á
nigamātmā nirāhārō nistraiguṇyō niravyayaḥ Á
nirvikalpaḥ paraṃ jyōtiḥ parātparataraḥ paraḥ Á Á 6 Á Á
śubhāṅgaḥ śubhadaḥ śūraḥ sūkṣmarūpī bṛhattanuḥ Á
viṣāśī viditātmā ca viditō jayavardhanaḥ Á Á 7 Á Á
dārḍhyāṅgō jagadīśaśca janārdanamahādhvajaḥ Á
satāṃ santāpavicchēttā jarāmaraṇavarjitaḥ Á Á 8 Á Á
kalyāṇadaḥ kalātītaḥ kalādharasamaprabhaḥ Á
sōmapaḥ surasaṅghēśō yajñāṅgō yajñabhūṣaṇaḥ Á Á 9 Á Á
mahājavō jitāmitrō manmathapriyabāndhavaḥ Á
śaṅkhabhṛccakradhārī ca bālō bahuparākramaḥ Á Á 10 Á Á
sudhākumbhadharō dhīmān durādharṣō durārihā Á
vajrāṅgō varadō vandyō vāyuvēgō varapradaḥ Á Á 11 Á Á

vinatānandanaḥ śrīdō vijitārātisaṅkulaḥ Á
patadvariṣṭhaḥ sarvēśaḥ pāpahā pāpanāśanaḥ Á Á 12 Á Á
agnijijjayaghōṣaśca jagadāhlādakārakaḥ Á
vajranāsaḥ suvaktraśca mārighnō madabhañjanaḥ Á Á 13 Á Á
kālajñaḥ kamalēṣṭaśca kalidōṣanivāraṇaḥ Á
vidyunnibhō viśālāṅgō vinatādāsyamōcanaḥ Á Á 14 Á Á
stōmātmā ca trayīmūrdhā bhūmā gāyatralōcanaḥ Á
sāmagānarataḥ sragvī svacchandagatiragraṇīḥ Á Á 15 Á Á
itīdaṃ paramaṃ guhyaṃ garuḍasya mahātmanaḥ Á
nāmnāmaṣṭōttaraśataṃ pavitraṃ pāpanāśanam Á
stūyamānaṃ mahādivyaṃ viṣṇunā samudīritam Á Á 16 Á Á

Á Á iti śrī garuḍāṣṭōttaraśatanāmastōtraṃ samāptam Á Á

